
tutorea

TALDEA ANTOLATZEKO: ZER EGIN BEHAR DU ORDEZKARIAK?

Helburua

Maila
Denbora
Baliabideak

Garapena

Taldeko ordezkaria hautatu aurretik, zenbait egoerari buruzko iritzia eman eta
kontrakoak eztabaidatzea, ordezkariaren funtzioak zein izango diren
adosteko.

1. maila.
Saio bat.
“Zer egin behar du ordezkariak” fitxa.

Ordezkariaren hautatze-prozesua azaldu ondoren, ikasleak hiruko taldetan
banatuko ditu tutoreak, eta fitxan agertzen diren egoerak aztertzeko eskatuko
die. Orrian bertan egoera bakoitzari buruzko taldearen iritzia jasoko dute.
Talde guztien ekarpenak komunean jarriko dituzte eta kontrako iritziak
eztabaidatu ondoren, ordezkariaren hautaketa-prozesuari ekiteko prest
egongo dira.

x ZER EGIN BEHAR DU ORDEZKARIAK? I

1. egoera

1. mailako gela batean eztabaidatzen ari dira patioa nola erabili, 2. mailakoek beti hartzen
dutelako tokia futbolean ibiltzeko. Proposamen bat adostu nahi dute, gero ikasketa buruari
aurkezteko. .Baina ados jartzen ez direnez, proposamena ordezkariak egin behar duela
diote ikasle batzuk. Zer uste duzue zuek? Zergatik?

2. egoera

Gela batean giroa erabat zapuztuta dago, elkarren aurka aritzen diren bi taldetxo osatu
direlako. Oso nekagarria da gela horretan egotea, eta ikasle askori gogaikarria egiten zaie
M\, egoera hori. Nola jokatu behar du ordezkariak?

\/

3. egoera

Ikasketa buruak ezohiko bilera bat egin nahi du gaur jolastorduan ordezkari guztiekin gai garrantzitsu bat
lantzeko. Baina zuen ordezkaria lagunekin saskibaloian ibiltzeko gelditu da. Zer egin behar du?

4. egoera

Ordezkarien bilera batean ikasketa buruak proposamen bat luzatu die ordezkariei. Zuen
ordezkaria ez dago ados proposamen horrekin. Zer egin behar du? Zergatik?

